
«Абылай ханның ішкі саясаты»  тақырыбына
Әдістемелік нұсқаулық (1-сабақ)

· Оқу мақсаты: 7.3.1.2 Қазақ хандығының ішкі саяси жағдайын талдау 
Бағалау критерийі: 
Білу мен түсіну – Абылай ханның саяси портретін  сипаттайды;
Сыни ойлау мен  талдау-   Абылай ханның өмір жолын талдайды;
Синтез- Абылайдың тұлға ретінде қалыптасу жолын  нақтылайды 

[bookmark: _GoBack]Тарихи концепт: Дәлел мен тарихи интерпретация
Зерттеу сұрағы: Дербес  Қазақ  мемлекетін сақтап қалудағы  Абылай  ханның  рөлі қандай?

      Бұл сабақтың құрылымы  ізденіс сабағы негізінде құрылып, «дәлел мен тарихи интерпретация» тарихи тұжырымдамасына бағыталған. Тақырыпта Абылайдың тұлға ретінде қалыптасу жолы мен оның саяси портреті анықталып, талданатын болады. Оқушылар мұғалімнің  әрекеті арқылы «ой шақыру» тапсырмасы бойынша жаңа сабақтың тақырыбын болжайды. Оқушыларға Абылай хан өмірі тақырыбындағы «Сен білесің бе? Абылай хан (KZ) » бейнематериалынан  үзінді көрсетіліп, бастапқы ынталандырушы материал ретінде ұсынылады. Сабақ  тақырыбы мен оқу мақсаттары,  бағалау критерийлері таныстырылып, тарихи концепт пен зерттеу сұрағына назар аударылады. 
      
        Топтық жұмыс барысында  Абылай ханның саяси портретін  анықтау мақсатында  «Суреттерге жан бітіру»  тапсырмасын орындату қажет. Алдымен Фон Фрауендорфтың,   Воронцовтың,  А.Левшинның,  Н.Неплюевтың портреттері  берілген суреттер топтамасын ұсынып, бірнеше сұрақтар «Суреттегі тұлғаларды танимыз ба?», «Тұлғалар не туралы ойлап тұр?», «Тұлғалар арасында қандай байланыс бар?», «Бұл қай кезең?»  беру арқылы талқылау жүргізіледі. Сонан соң оқушылардың жауабы арқылы тақырыптың зерттеу мәселесіне- келесі тапсырмаға көшуге болады.
       Төрт топқа Абылай туралы тарихи тұлғалардың дерек-хаттары таратылады. Дерек мазмұнын оқып, талқылайды. Төрт топқа бөлінген оқушылар  берілген деректерден Абылай ханның жүргізген саясатының бағыттарын, жеке бас қасиеті ерекшеліктерін анықтап, оларды ой-талқыға салады. Алған мәліметтер негізінде Абылай ханның саяси портретін құрап, өз ойлары мен зерттеулерін сынып алдында қорғайды. 
      Оқушыларға игерген білімдері мен дағдыларын тиянақтау үшін рольге еніп, «сұхбат беру»  ойын-тапсырмасын орындау тапсырылады. Әр топтан «сұхбат алушы» (қазіргі заманның журналисті) және сұхбат беруші (Абылай ханның өмір сатыларындағы Әбілмансұр-1-топтан, Сабалақ-2-топтан, Абылай- 3-топтан)» шығады. 
        
        Сұхбат алушыға алдын-ала дайындалған сұрақ ұсынылады:
 -Аты-жөніңіз?
-Өміріңізді өзгерткен оқиға мен адам туралы бізбен ой бөліссеңіз.
-Өміріңізде тап болған қиындықтар туралы айтсаңыз? 
-Сол кездегі Сіздің мақсатыныз?
 -Сол кездегі қазақ халқының өмірін қалай сипаттайсыз?


        Сабақтың соңы  оқушылардың өздеріне  «Өз жетістігіңді бағала» рефлексиясы парақшасы беріліп, кері байланысты жүзеге асырумен аяқталады. 

